
ஶ்ரீகு³ருஸுவர்ணமாலாஸ்தோத்ரம் 2

ஶ்ரீஸத்ஸம்வித்ஸுக²ஶிவநூதநநரஸிம்ஹநாமகு³ருவர்யம் ।
ஸம்ஸாரஸிந்து⁴தாரணநாவம் ப⁴க்திப்ரத³ம் ஸதா³ வந்தே³ ॥ 1॥
ஶ்ரீகண்ட²பூஜகம் தம் ஶ்ரீவித்³யாகீர்திதா³நகல்பதரும் ।
ஶ்ரீநிர்ப⁴ர்த்ஸிதபா⁴நும் ஶ்ரீஶ‍்ரு’ங்க³கி³ரௌ வஸந்தமஹமீடே³ ॥ 2॥
ஸத்யம் ஜ்ஞாநமிதீமே ஸர்வே கு⁴ஷ்யந்தி யம் ஹி வேதா³ந்தா: ।
ஸத்³கு³ருமுக²லப்⁴யம் தம் ஸததம் ப்ரணமாமி கு³ருவரம் ப⁴க்த்யா ॥ 3॥
சித³சித்³து³க்³த⁴ஜலே ய: சித்தத்ரோட்யா விப⁴ஜ்ய பரஹம்ஸ: ।
சிதமேவாங்கீ³குருதே சித்தவிஶுத்³த்⁴யை த்³விஜாக்³ர்யமீடே³ தம் ॥ 4॥
ஆஸேசநகமுகா²ம்பு³ஜமாநந்த³த³மாஶு ப⁴க்தஜநதாயா: ।
ஆகண்ட²பூர்ணநதத³யமாத்மாராமம் நமாமி லோககு³ரும் ॥ 5॥
நந்த³நஶாகீ² நமதாம் நஶ்யதி யத்³த³ர்ஶநாத்³தி⁴ பாபௌக:⁴ ।
நந்தி³தவிஶ்வஜநம் தம் நந்த³ம் வந்தே³ஸமாப்துமாபூர்வம் ॥ 6॥
த³ரஹாஸதீ³ப்தவக்த்ரம் த³ந்திவரேண்யே நிவிஷ்டசித்தம் தம் ।
த³மஶமமுக²கு³ணதா³நே த³க்ஷம் ப்ரணமாமி ஶோகவிச்சி²த்த்யை ॥ 7॥
ஶிவதோ³ ப⁴க்தஜநாநாம் ஶிவரூபோ ஹஸ்தநிர்ஜிதபலாஶ: ।
ஶிதி²லயது ப⁴வபாஶம் ஶிரஸா வேத³ஸ்ய கீ³தநிஜரூப: ॥ 8॥
வாரணக³மநம் ப⁴வப⁴யவாரணமாநந்த³போ³த⁴க⁴நம் ।
வாதாதி³பூ⁴தரூபம் வாஜிக³ஜைர்பி³ருத³வந்தமஹமீடே³ ॥ 9॥
பி⁴க்ஷுகவரஸம்பூஜ்யம் பி⁴ஷஜம் ஸம்ஸாரது:³க²ரோக³ஸ்ய ।
பீ⁴நயயுதோऽஹமீட்³யம் பி⁴க்ஷாம் யாசே விஶுத்³த⁴வித்³யாயா: ॥ 10॥
நக²காந்திரக்தமாலம் நக³ஸ்தி²ரம் மந்மத²ஸ்ய ஜேதாரம் ।
நவநீதஹ்ரு’த³யமநிஶம் நமாமி கு³ருராஜமாஶு மோக்ஷாய ॥ 11॥
வஶ்யீக்ரு’தஸர்வாக்ஷம் வாசஸ்பதிக³ர்வஹாரிவாசாலிம் ।

வஶ்யம் ப⁴க்தஜநாநாம் வடதருஹிதரூபஸத்³கு³ரும் வந்தே³ ॥ 12॥
ந்ரு’ஹரிகு³ருஸக்தசித்தோ ந்ரு’வரபஶுப்ரப்⁴ரு’திஸர்வவஸ்துஸம: ।
ந்ரு’பவந்தி³தபாதா³ப்³ஜோ ந்ரு’த்யது கு³ருராண்மதீ³யசித்தாப்³ஜே ॥ 13॥
ஸிம்ஹம் த்³வைதிமதே³பே⁴ ஸிதமாதந்வாநமந்தரம் நமதாம் ।
ஸிந்தூ³ராருணசேலம் ஸிதசாமரவீஜிதம் கு³ரும் வந்தே³ ॥ 14॥
ஹரித³ஷ்டப⁴ரிதகீர்திம் ஹந்தாரம் ஸர்வலோகஹ்ரு’த்தமஸ: ।
ஹம்ஸம் பரபத³பூர்வம் ஹரந்தமீடே³ஸமஸ்தசக்ரார்திம் ॥ 15॥
பா⁴ரதிநரஸிம்ஹகு³ரோ பா⁴ஜநமேநம் ப⁴வத்கடாக்ஷஸ்ய ।
பா⁴விநமபி குருஷே நஹி பா⁴ரதி லோகஸ்ய க²லு த³யாத்³ரு’ஷ்டே ॥ 16॥
ரத³நவிநிர்ஜிதகுந்த³ம் ரம்யா வாச: ப்ரஸாரயந்தமஹம் ।
ரக்ஷகமீடே³ ஜக³தாம் ரஜஸ்தமோஹீநமாஶு மாம் தநுதாம் ॥ 17॥
தீவ்ரதபா கு³ருசரணஸ்தீரம் யோ நயதி ஸம்ஸ்ரு’தௌ மக்³நாந் ।
தீவ்ராஜ்ஞாநமயம் மாம் தீர்தே²ஶோ ஜ்ஞாநவந்தமாதநுதாம் ॥ 18॥
பாதகவஹ்நிஜலம் ய: பாமரவித்³வத்ஸமாநத்³ரு’ஷ்டிஶ்ச ।
பாவயிதா லோகாநாம் பாது கு³ரு:ஸர்வதா³ஸமஸ்தாந்ந: ॥ 19॥
துஹிநாம்ஶுஸத்³ரு’ஶகாந்தி: துச்ச²ம் விஶ்வம் விலோகயந் யோகீ³ ।
துலநாரஹித: ஶீக்⁴ரம் துஷ்டிம் மஹ்யம் த³தா³து கு³ருவர்ய: ॥ 20॥
ஶ்ரீகு³ருஶிஷ்யாந்யதம: கஶ்சந ப⁴க்த:ஸுப⁴க்திஸம்யுக்த: ।
ஶ்லோகாலீந் ஶ்ரீதே³ஶிகபதா³ப்³ஜயுக்³மே ஸமார்பயத் ॥ 21॥
இதி ஶ்ரீஜக³த்³ருரு ஶ்ரீஶ‍்ரு’ங்கே³ரீபீடா²தி⁴ப ஶ்ரீசந்த்³ரஶேக²ரபா⁴ரதீ
ஶ்ரீபாதை:³ விரசிதா ஶ்ரீகு³ருஸுவர்ணமாலாஸ்தோத்ரம் ஸம்பூர்ணம் ।

